
Макалада эгемен Кыргыз Республикасындагы массалык 

маалымат каражаттарынын маалыматтык Интернет 

аянтчасы каралды ошондой эле, ЖМКнын өнүгүүсүнүн 

азыркы этабында Интернеттин маалымат чөйрөсү 

талдоого алынды. «Маалымат талаасы» түшүнүгү, ошондой 

эле бул терминдин ар кандай аспектилери практикалык 

жактан да, теориялык жактан да ишмердүүлүктүн түрдүү 

чөйрөлөрүнүн контекстинде кеңири изилденген. «Маалымат 

талаасы» түшүнүгүнүн пайда болушу коомдун үзгүлтүксүз 

маалыматка болгон муктаждыгы менен шартталган. 

Мындан тышкары, «маалымат талаасынын» калыптанышы 

ошондой эле керектөөчүлөргө маалыматты жеткирүү 

убактысын кыскарткан, учурда болуп жаткан бардык 

окуялардан кабардар болууга мүмкүндүк берген ар кандай 

инновациялык технологияларды киргизүү менен тыгыз 

байланышта. «Маалымат талаасы – мамлекеттер аралык 

жана мамлекеттик компьютердик тармактарды, 

телекоммуникациялык системаларды жана жалпы 

пайдалануудагы тармактарды, маалыматтын башка транс-

чек аралык каналдарын түзгөн маалыматтык инфра-

структуралардын жана ресурстардын жыйындысы». «Маа-

лымат талаасы – бул концептуалдык мейкиндик, бул «маалы-

мат талаасы заманбап доордун адамдарынын дүйнө тааны-

мын чагылдырган концептуалдык мейкиндик». Башкача айт-

канда, бул белгилүү бир убакытта болгон дүйнө таанымдын 

таасири астында калыптанган талаа. 

Негизги сөздөр: маалымат талаасы, маалыматтык 

инфраструктуралар, ресурстар, компьютердик тармактар, 

телекоммуникациялар, тармак системасы, чек ара 

каналдары, концептуалдык мейкиндик, дүйнө тааным. 

В статье рассматривается информационное поле Ин-

тернета в современном этапе развития Средств массовой 

информации. Понятие «информационное поле», а также раз-

личные аспекты этого термина, довольно широко изучены в 

контексте разнообразных сфер деятельности как с 

практической, так и с теоретической точек зрения. Возник-

новение понятия «информационное поле» обуславливается 

возросшей потребностью социума в непрерывном 

информировании. Кроме того, формирование 

«информационного поля» также тесно связано и с 

внедрением различных инновационных технологий, которые 

сократили время доставки информации до потребителей, 

что позволило им быть в курсе всех событий, происходящих в 

данный момент. «Информационное поле – это совокупность 

информационных инфраструктур и ресурсов, которые 

составляют межгосударственные и государственные ком-

пьютерные сети, телекоммуникационные системы и сети об-

щего пользования, иные трансграничные каналы передачи 

информации». «Информационное поле – это концептуальное 

пространство, которое отражает мировосприятие людей 

современной эпохи». Другими словами, это поле, которое 

формируется под влиянием существующего в данный момент 

времени мировоззрения.  

Ключевые слова: информационное поле, информацион-

ных инфраструктур, ресурсы, компьютерные сети, телеком-

муникация, система сети, трансграничные каналы, концеп-

туальное пространство, мировоззрения.  

Тhe article examines the information field of the Internet at 

the present stage of development of the Mass Media. The concept 

of «information field», as well as various aspects of this term, have 

been widely studied in the context of various fields of activity from 

both practical and theoretical points of view. The emergence of the 

concept of «information field» is due to the increased need of 

society for continuous information. In addition, the formation of 

the «information field» is also closely related to the introduction of 

various innovative technologies that have reduced the time of 

delivery of information to consumers, which allowed them to keep 

abreast of all events taking place at the moment. «The information 

field is a set of information infrastructures and resources that 

make up interstate and state computer networks, 

telecommunication systems and public networks, other cross-

border information transmission channels.» «The information field 

is a conceptual one that» the information field is a conceptual 

space that reflects the worldview of people of the modern era «. In 

other words, this is a field that is formed under the influence of the 

worldview existing at a given moment in time. 

Key words: information field, information infrastructures, 

resources, computer networks, telecommunications, network 

system, cross-border channels, conceptual space, worldview. 

Интернетке өтүүдө редакциялардын структура-

сы эле эмес, анын мазмуну да бир топ өзгөрүүлөргө 

туш келди. Тагыраак айтканда, жанрларды коштогон 

видеолор менен бирге эле жаңы рубрикалар келип 

чыкты. Ошондон улам, Интернеттеги бул тенденция-

ларды аныктоо үчүн «Чалкан.kg», «Gezitter.org»  маа-

лыматтык сайттарга анализ жүргүзөбүз.  

Рубрикалардын курулуш логикасына жүргүзүл-

гөн анализ мазмундук өзгөчөлүктөгү рубрикалардын 

төмөнкүдөй бир канча тобун бөлүп кароого мүмкүн 

экендигин көрсөттү: а) тематикалык – буга «Саясат», 

«Экономика», «Окуялар», «Коом» сыяктуу рубрика-

лар кирет. Ушул сыяктуу классикалык рубрикалар 

белгиленген багыттар боюнча жалпы улуттук кызык-

чылыктагы материалдардан турат; б) локалдык кы-

зыкчылыктар – кыргыз сайттарынын контентине 

жүргүзүлгөн изилдөөлөр Массалык Маалымат 

Каражаттарынын контексиндеги улуттук колориттин 

өнүгүшүнүн эсебинен кыргыз интернетинде 

кызыкчылыктардын локалдашуусунун жүргөндүгүн 

көрсөттү. Мисалы, «Gezitter.org» сайтында коомдогу 

актуалдуу темаларга байланышкан макалаларды 

жарыялаган «ушактар» аталышындагы рубрика бар. 

Ошондой эле «АКИпрессте» өлкө саясатчыларына 

жомоктогудай аталыштар менен таасир эткен 

«Асмандагы бешбармакия жомогу» аталышындагы 

фелетондор рубрикасы бар. Бул рубрикалардын 

мазмуну өлкөдө туруктуу жашап, акыркы саясий 

окуялардан кабардар болуп турган окурмандарга 

кызыктуу. Өзгөчө окуялар – азыркы учурда кыска 

убакытты кучагына алган тематикалык окуялардан 

турган рубрикалардын тенденциясы да кездешет. 

Эреже катары, алар жалпы улуттук кызыкчылыктын 

чегинде эле эмес, эл аралык кызыкчылыкта да 

актуалдуу болгон кээ бир маанилүү окуяларга 

арналат. Мисалы, кыргыз интернеттеринин 

көпчүлүгүндө 2010-жылда, өлкөнүн түштүгүндө бо-

луп, кыргыз жана өзбек калкынан 700 адамдын өмү-

рүн алган этникалык карама-каршылыкты чагылдыр-

ган рубрикалар бар. Ошондой эле «РИА «Новости» 

сайтында «Араб төңкөрүшү», «1812-жылдагы 

согуш» жана «Титаник» сыяктуу тематикалык мака-

лаларды көрсөткөн атайын окуяларга байланышкан 

рубрикаларды жолуктурууга болот. Белгиленген маа-

лыматтык сайттардын маалыматтык алкагына анализ 

жүргүзгөндөн кийин, алардын материалдарын 

шарттуу түрдө төмөнкүдөй беш топко бөлүштүрүүгө 

болот: биринчи топко - баардык автордук эксклюзив-

дик материалдар кошулат, экинчи топко – ички жана 

тышкы шилтемелери боюнча жеткиликтүү болгон 

материалдар кирсе, үчүнчү топту – колдонуучулар 

контенти (комментарийлер, жөнөтүлгөн сүрөттөр, 

видео материалдар) түзөт, төртүнчү топто – 

мультмедиалык материалдар көрсөтүлгөн, бешинчи 

топтогу материалдын контенти – рекламалык блок. 

Маалыматтык белгиде популярдуу жанрлардан 

тышкары интернетте рерайтинг жана копирайтинг да 

кеңири жайылган. Эгерде, маалымат алмашуу жана 

авторго шилтеме берүүнүн сакталышы жөнүндөгү 

келишим түзүлгөн болсо, редакциялардын арасында 

копирайтинг практикасына жол берилет. Ал эми 

интернетте рерайтинг журналисттик тексттин өтө эле 

популярдуу түрү болуп саналат. Мисалы, 

«АКИпресс» интернет-басылмасынын редакциясы эл 

аралык жаңылыктар рубрикасында рерайтингди 

пайдаланышат. Бул өлкөлөрдөгү корреспонденттик 

желенин жоктугунан жана убактылуу чектөөлөрдөн 

улам, эксклюзивдик тексттерди түзүүгө 

мүмкүнчүлүк болбогондуктан, бул өлкөлөрдөгү 

маалыматтык агенттиктердин материалдарынын 

негизине таянып, журналист интернеттин баардык 

талаптарынашайкеш келе турган: мазмундуу 

маңызга ээ болгон, берилген Массалык маалымат 

каражатынын концепциясын жана автордук укукту 

бузбаган оригиналдуу текст түзөт.  

Корпоративдик блог менен колумнистика 

интернет контентинин эксклюзивдүүлүгү болуп 

саналат. Колумнистер тилкесинде белгилүү 

персоналар менен белгилүү темалар боюнча 

үзгүлтүксүз берилип турат. Публицистикалык 

жанрдагы бул материалдар аудиториянын 

кызыкчылыгы боюнча пайдаланылат. Мисалы, 2014-

жылдын 1-мартынан 31-мартына чейин «Чалкан.kg» 

сайтына киргендердин саны 87057 адамдан турса, 

ошол эле учурда колумнистер тилкесин 69320 жолу 

карап чыгышкан.Сүрөттөлгөн маселеге автор өзүнүн 

баасын берүүгө мүмкүн болгон субъективдик 

журналистиканын өнүгүшү аркылуу азыркы 

журналистиканын блогдору Массалык Маалымат 

Каражаттарынын өзүнө атаандаш болуп калышты. 

Алар материалдарды сүрөттөөнүн жөнөкөй стилине, 

жогорку интерактивдүүлүккө ээ болуп, субъектив-

дүүлүгүнүн күчү окурманга ишеним жаратып, 

аларды өзүнө тартып алат [1]. 

Коментарийлерде жана темаларды талкуулоодо 

аудиториянын интерактивдүүлүгү жаралат. Алардын 

тексттерин интернет контентине кошууга болот. Се-

беби, коментарийлер үчүн түзүлгөн тилкелерде дал 

ушул пайдалануучулар макалага болгон реакциясын 

берүү менен эле чектелбей, кийинки макала үчүн 

тема болуп калышы мүмкүн болгон кошумча 

маалыматтарды да жүктөшөт. Ошондой эле 

окурмандар үчүн көрсөтүлгөн аянтчада дикуссиялар 

жүрөт.  

Интернет-сайттардын көпчүлүгү «модератор» 

кызматын киргизишкен. Ал форумдарды жана окур-

мандардын коментарийлерин жөнгө салып турат. 

Интернеттин техникалык мүмкүнчүлүгүнөн улам, 

интернет контентинин мультмедиалык бөлүгү өзгөчө 

прогрессивдүү өнүгүүдөгү блогу болуп саналат. 

Мультимедиалык жанрлардын төмөнкүдөй: 1. Сүрөт; 

2. Видео; 3. Аудиотоптору бар. Бирок 

мультмедиалык жанрдагы макалалар 

Кыргызстандын интернетинде азырынча өнүккөн 

эмес. Себеби, журналистердин иш принциптери 

интернет шартына адаптацияланбагандыктан, 

контентте бул жанрдын сандык жана сапаттык 

көрсөткүчтөрдө үстөмдүк кылуусуна жол табылбайт. 

Аудиодон, видеодон жана тексттик материалдардан 

турган мультмедиалык макала атайын рубри-

калардын жана интернет долбоорлорунун чегинде 

түзүлөт. Ошондуктан, азыркы учурда кыргыз интер-

нетинин контентинде баардык мультмедиалык мате-

риалдар айрым платформаларда, жасалгаларда 

берилбейт. Себеби, ал техникалык жана кесиптик көз 

караштан алып караганда, ыңгайлуу. 

Кыргыз Республикасындагы интернет аудито-

риясы өнүгүүнүн динамикалуу стадиясында деп ай-

тууга болот. Себеби, өлкөдөгү баардык жашоочулар-

дын күнүмдүк тиричилигин интернетсиз элестетүүгө 

мүмкүн эмес. Провайдерлердин аймактарды камсыз 

кылышынын өсүшү менен аалам желелериндеги ло-

калдык ресурстардын сандык көрсөткүчүнүн өсүшү 

интернет пайдалануучулардын көбөйүшүнө шарт тү-

зөт. InternetWorldStats маалыматына ылайык, Кыр-

гызстандагы интернет пайдалануучулардын жалпы 

саны 2012-жылдын июнь көрсөткүчү боюнча 3 мил-

лион 1944 адам болсо, 2014-жылы ал көрсөткүч 4 

миллион 815 адамга жеткен [2]. 

Кыргызстанда 1730 сайт катталган болсо, алар-

дын ичинен 75 сайт гана интернет статусуна ээ бол-

гон. Интернет-пайдалануучуларына 2010-ж. «Кыр-

гызстан интернет-аудиториясынын приоритеттери 

жана кызыкчылыктары» социалдык изилдөө про-

граммасынын алкагында жүргүзүлгөн онлайн-сурам-

жылоо төмөнкүдөй популярдуу локалдык ре-

сурстардын тизмесин аныктады:  

1. Дизель форум – diesel.elcat.kg;  

2. Намба – namba.kg;  

3. Bit-torrent.kg – torrent.kg;  

4. АКИпресс – akipress.org;  

5. Билайв – blive.kg. [3]. 

Интернетке тиешелүү жаңылыктарды пайдала-

нуу электрондук капчыктардан, социалдык желелер-

ден издеп, текшерүүдөн кийин акыркы орунду 

ээледи. 

Ошентип, интернеттин жылдык аудиториясы 

2014-жылы 11%га өсүп, уникалдуу пайдалануучулар 

3 миллион 815ке жеткен.Бул көрсөткүч реалдуу пай-

далануучулардын санын чагылдырып, сайттардын 

рыноктук позицияларын баалоо учурунда негизги 

көрсөткүч болуп эсептелет. Пайдалануучулар сайтка 

күнүнө орточо эки жолудан кирип, ар бир визитине 

8-10 мүнөт убактысын жумшаган. Интернет 

аудиториясы 20 жаштан 27 жашка чейинки 

жаштарды (50%) жана 27ден 40 жашка 

чейинкилерди (30%) көрсөткөн. Интернет 

пайдалануучулардын көп эмес бөлүгүн (20%) 40тан 

50 жашка чейинкилер түзөт. Андан жогорку 

жаштагылар интернет пайдалануунун техникалык 

ыкмаларын билишпейт. Ошентип, 70-80 жаш курак-

тагылардан интернет пайдалануучулар жолукпайт. 

Алардын маалыматка болгон суроо-талабын салттык 

Маcсалык маалымат каражаттары канааттандырат. 

Ошондой эле алардын принциптери менен 

функциялары өздөрүнүн кызыкчылык чөйрөсүнө, 

жашоо шартына шейкеш келет. Гендердик пландан 

алып караганда Кыргызстандагы Интернет аудито-

риясы 60% пайдалануучулар эркектер болсо, 40%ын 

аялдар түзөт. Ал эми жаңылыктарды берген 

сайттарда салыштырмалуу 65%дан жогорку 

көрсөткүчтө эркектер, ал эми аялдар 35%ды түзөт. 

Аялдардын үлүшү, негизинен, коммуникациялык 

ресурстар: социалдык желелер, чаттар, таанышуу, 

маданият тармагында жогору. Экономикалык 

активдүү үлүшү (25-40 жаш) Кыргызстандагы 

маалымат сайттарынын жалпы интернет 

аудиториясынын 45% түзөт. Андан кийинки орунда 

19-24 жаштагы колдонуучулар - 25%, 15% дык 

көрсөткүчтө 41-50 жаштагы колдонуучулар турат [7]. 

Кыргыз интернетин пайдалануучулардын 

көпчүлүгү социалдык активдүү жарандар, айрыкча, 

25 жаштан 45 жашка чейинки эркектерден 

тургандыгын изилдөөбүз көрсөттү. Булар, негизинен, 

жогорку окуу жайлардын студенттери, мамлекеттик 

жана коммерциялык тармактардын кызматкерлери. 

Өлкөбүздүн борборундагы интернет 

пайдалануучулардын дисбалансы менен 

концентрациясы жалпы пайдалануучулардын 77%ын 

түзөт. Бул калктын кирешесинин төмөндүгүнө жана 

инфраструктураны өнүктүрүү наркынын 

кымбаттыгына байланыштуу аймактардагы интернет 

жеткиликтүүлүгүн пайдалануунун пассивдүүлүгү 

менен шартталган. Бул өлкө аймактарындагы 

маалыматтык теңсиздиктин негизги себептеринин 

бири болуп саналат. Интернет пайдалануучулар – 

жогорку билимдүүлөр. Алар кыргыз, орус тилдери 

менен катар эле англис тилин пикир алышуунун жө-

нөкөй деңгээлин өздөштүргөндөр. Бул адамдар демо-

кратиялык көз карашка ээ болуп, өлкөдөгү саясий, 

экономикалык кырдаалдарга сын көз менен карашат. 

Алардын маалыматтык суроо-талаптарын салттык 

Массалык Маалымат Каражаттары канааттандыра 

албайт. Ошондуктан, алар онлайн режиминде 

окуяларга үзгүлтүксүз байкоо жүргүзүп, 

маалыматтык сайттардын мониторингинен 

объективдүү маалымат алууга мүмкүнчүлүк 

жараткан интернетти жогору баалашат. Интернет 

аянттарынын, форум-сайттардын интерактивдүүлүгү 

пайдалануучулардын өзүн-өзү жогорку деңгээлде 

уюштура билишине ээ кылып, жарандык 

активдүүлүгүн күчөтөт. 

